Rwy'n ysgrifennu atoch ar ran y Gangen Swyddfa'r Prif Swyddog Milfeddygol yn
Llywodraeth Cymru. Felrhan o'n hymdrechion diflino i leihau'r risg o gyflwyno a
lledaenu ffliw'r adar (Al), rydym wrthi'n cryfhau’r mesurau bioddiogelwch o fewn
y sector adar hela (gidam) yng Nghymru

Mae firws ffliw'r adar wedi parhau dros yr haf eleni ar lefel na welwyd mo'i thebyg
o’rblaen yny Deyrnas Unedig. Trwy fonitro adar gwyllt, rydyn ni wrthi'n canfod yr
haint yn rhannau gwahanol o'r DU, gan gynnwys Cymru. Yn fwyaf nodedig, mae'r
feirws wedi parhau mewn adar gwyllt domestig er bod adar dwr mudol wedi hen
adael Prydain. Mae lefely risg i adar gwyllt gael eu heintio a'r ffliw yn uchel, sy'n
golygu risg uwch i bob ceidwad adar caeth.

O ganlyniad, bydd adar hela sy'n cael eu rhyddhau yn 2025 yn wynebu risg uwch
o ddaly clefyd, naill ai trwy gyswllt uniongyrchol ag adar gwyllt heintiedig neu
trwy amgylcheddau halogedig. Hoffem dynnu eich sylw at fesurau
bioddiogelwch gwell a all eich helpu i leihau'r risg. Mae'r mesurau hyn wedi'u
datblygu ary cyd a'r diwydiant adar hela ac arbenigwyr clefydau adar. Er mwyn
cryfhau eu heffaith, bydd rhai o'r mesurau hyn yn dod yn orfodol yn fuan drwy
newid y datganiad ar gyfer Parth Atal Ffliw Adar Cymru (AIPZ), sydd i'w weld ar
wefan Llywodraeth Cymru.

Er mwyn amddiffyn eich adar, ystyriwch weithredu'r canlynol:

Cadwch eich adar hela o’r mannau y mae hwyaid ac adar eraill y dwr sy'n
gallu cario'r ffliw adar heb ddangos arwyddion clinigol, yn ymweld a nhw.

Cynyddwch nifer y cafnau ar gyfer bwydo adar hela rhydd rhag i ormod crynhoi
ynyr un lle a throsglwyddo'r haint i'w gilydd. Archwiliwch y mannau bwydo a
dyfrio bob dydd a'u glanhau yn 6ly gofyn i gael gwared ar carthion a plu.

Rhowch glawr ar fannau bwydo a dyfrio rhag i adar gwyllt allu eu halogi 4'u baw
a chliriwch unrhyw fwyd sydd wedi sarnu rhag denu adar gwyllti gorlannau.

Peidiwch a bwydo adar hela o fewn 500 metr i fannau lle mae dofednod neu
adar caeth eraill yn cael eu cadw.

Defnyddiwch ddip traed a diheintyddion cymeradwy wedi'u cymysgu'n gywir,
a sicrhau bod esgidiau ac offer pwrpasol yn cael eu defnyddio mewn corlannau
adar. Dim ond personél hanfodol ddylai gael mynd iddyn nhw.

Cadwch olwg ar eich adar bob dydd, ac os ydych chi'n credu bod ffliw adar
arnyn nhw, rhowch wybod ar unwaith i APHA Cymru ar 0300 303 8268. Dylai
archwiliadau dyddiol gynnwys hefyd archwilio radiws 50 metr o amgylch eich
corlannau.



¢ Rhowch wybod am unrhyw adar gwyllt marw (gan gynnwys adar hela sydd
wedi troi'n wyllt) ar system ar-lein Defra ar GOV.UK neu drwy ffonio llinell
gymorth Defra ar 03459 33 55 77.

e Cadwch gofnodion manwl o:
¢ Ddyddiad gosod adar mewn corlannau neu eu rhyddhau, a'u nifer
¢ Dyddiad marwolaethau adar a'u nifer, gan gynnwys y rhai a gafodd eu difa.
¢ Dyddiad gweld unrhyw arwyddion clinigol sy'n awgrymu ffliw'r adar
e Enwau ymwelwyr, dyddiadau, a phwrpas ymweliadau (gan gynnwys staff)

¢ Dyddiadau a manylion danfon, casglu a symud adar (gan gynnwys
manylion cyswillt)

e Gwnewch yn siwr eich bod wedi cofrestru fel ceidwad adar - gallwch
gofrestru ar-lein yn GOV.UK, drwy e-bost
(customer.registration@apha.gov.uk) neu dros y ffon (03000 200 301)

Rydyn ni'n gobeithio rhoi'r newidiadau hyn ar waith i wella bioddiogelwch cyn
gynted a phosibl a gobeithio eu bod yn ategu'r mesurau bioddiogelwch sydd
gennych eisoes ar waith. Ein nod tymor hwy yw parhau i weithio'n agos gyda'r
diwydiant i weld pa fesurau ychwanegol a allai fod yn fuddiol, i amddiffyn ein
hadar a'n busnesau. Yn unol & sectorau adar caeth eraill, rydyn ni'n bwriadu
cyhoeddi rhestr hunan-asesu bioddiogelwch cyn bo hir, a fydd yn eich helpu i
nodi meysydd y gallech eu gwella ymhellach.

Diolch am eich cydweithrediad a'ch ymrwymiad i ddiogelu iechyd adar yng
Nghymru.

